Rithøvundur: Jeffrei Henriksen


Rættskrivingarreglur.
HJÁLJÓÐ
1. Tá ið g ella k verða fylgd av e, i, y, ey, eigur ong​antíð at verða sett j innímillum: hann skeyt.
2. Aftan á stutt sjálvljóð eru fleiri enn eitt hjáljóð: flagg. - Undantøk: fram, sum, um; man, men; skulu.
3. Av tveimum eins hjáljóðum dettur annað burtur, tá ið eitt triðja hjáljóð kemur afturat fremst í bendingar​ending (illur, ils-ligur) ella í eftirskoyti (ilska), men ikki í orðum, ið eru samansett av tveimum heilum orð​um (ill-lýsi), og heldur ikki framman fyri -skapur, -leiki, -dómur, -ligur. Undantøk: ttr, kkj, kkl, kkr, ddr (hekkla, faddrar).
4. Í bending verður sama hjáljóð varðveitt: hava - havt; geva - góvu; men ikki í skifti millum orðaflokk​ar: skriva - skrift.
5. Í fløktum orðum ræður um at finna rótina : trupul + leiki = trupulleiki; spyrja - spurt: bø - bøin;  fáur - fæstur;  liggja - ligið;  líða - liðið;  halda - helt;  hálvur - helvt; fylt, fylgt, fyglt, fylkt, filt.
6. Skerpingin gv kann geva g (bógvur - bøgir) ella v (prógv  - próv​tøka), men helst hvørki (búgva - búfast​ur) og  ongantíð
  ð (-rógvin - útrónir).
7. Skerping (-gv-, -ggj-) er ikki framman fyri hjáljóð: blýggj - blýlodd; uttan h: hoyggjhús.
8. Ð verður ongantíð framborið sum d (so skriva vit d): eydna, klædningur.
9. -ður > -ðr: veðurlamb - veðragjólingur; niður - neðra;  fjøður - fjaðrar.
10. -nnr > -ðr: annar - aðrir;  munnur - muður.
11. Í einsljóðandi orðum er tað ofta navnorðið, sum hevur ð: tí - tíð; fer - ferð;  ger - gerð;  bera - borð, burður, byrða (men góður byrur).
SJÁLVLJÓÐ

12.
Framman fyri ng og nk verður skrivað ei, tá ið i ella j kemur beint aftaná: leingi, einkja.
-
Undantøk eru kvennkynsorð, ið bendast sum stong: stongin.

13. U-umljóð: 
a > ø :  barn - børn;
og  framman fyri nasaljóðini m og  n : a > o: lamb - lomb; land - lond.
Samjavnt: æ > ø,o: bræv, knæ, lær, spæl, træ; lættur, rædd​ur, ræstur, rættur, slættur, tættur; næmur.
14. I-umljóð :
a > e: vanur -  at venja   

á > æ : kátur - kæti      

ó <  á >æ: sótu - sæti      

e > i: segl - at sigla   

ó > ø: bók - bøkur
u > y:  tungur - tyngd 

o < u > y: sonur - synir 

(j)ú > ý: djúpur - dýpi; lúka - lýkur. 

(j)ó < ú >ý: njósa - nýsur; ból - býli 

ey > oy: deyvur - at doyva
15.
I-umljóð er m.a. framman fyri nútíðarendingina -ur: leypa - loypur; sterku fleirtalsendingina -ur: bóndi - bøndur; 


stundum kallk. -ir: tættir; 


(men vanliga ikki hvørjumf. -um: bóndum, táttum).

16. I-umljóð finst eisini í mið- og hástigi:   stórur - størri - størstur.
17. Umljóðarøð í veikt  bendum sagnorðum: 
y-y-u-u-u (yðja   yður  uddi  uddu  utt; - flyta flytur fluttu fluttu flutt)  
e-e-a-a-a (rekja - rekir - rakti - raktu - rakt).

18. Avljóð :
1. í-í-ei-i-i (níta; klíva - klivar; geil - gil).
2. ú,ó>ý-ey-u-o (njóta - nýtur; klúgva - klyvjar).
3. i-i-a-u-o (svimja).
19. Ljóðbrot:

e >  ja, jø (berg - bjarga - bjørg)

ja, jø < e > i  (gjarna - at girnast).

Vit skriva ongantíð æ beint aftan á j: stjala.
20.
Ljóðglops​-treinging: Framman fyri -a ljóðar ofta 


á sum  o: fáa,  vága


a sum  e: staðar,  uttarlaga


e sum  i: meðan,  trega


o sum  u: noða, toga.
NAVNORÐ
21.
Vanligastu hvørjumfalsendingarnar eru  -um og  -i: hvørjum bergi.
22. Eftirskoytið -un hava: morgun, onkun, jøtun, frøkun; Skopun, Saksun, Dímun; Hákun, Marjun o.fl. sernøvn.
23. Í hvørjumfalli er endingin ongantíð -ð: hvørjum havi.
24.
Kallkynsorð, sum í eintali enda við -a, enda í fleirtali við -ar: bakara - bakarar.
25. Kvennkynsorð, sum enda við -u i eintali, hava eisini u í fleirtali: gentu - gentur.
26. Kvennkynsorð við i-umljóði í hvarfalli í fleirtali hava fleirtals​end​ing​ina -ur: trom - tremur;  bók - bøkur.
27. Fýra kallkynsorð hava fleirtalsendingina -ur: brøður,  bøndur, frændur, føtur, (men bonkur - beinkir;  vongur - veingir).
28. Skyldskaparorð hava hvørfalsendingina -ir: bróðir,  hvønn bróður.
29. Einki (i)r eigur at verða skoytt upp í hvørkikynsorð i fleirtali: fleiri pappír, kvæði, eygu.
30. Í kallkyni gevur hvørsfals -s vanliga fleirtal -ar:  úlvs - úlvar. Kortini fleiri undantøk: gests - gestir.
31. Har ið stovnurin endar við -s, fellur hvørsfals -s burtur: foss, nes.
32. Í kallkyni gevur hvørsfals -ar fleirtal -ir: vinar - vinir.
33. Hvørkikyn hevur hvørsfalsendingina -s: orðs. (Undan​tak:  fíggjar).
34. Kvennkyn hevur hvørsfalsendingina -ar: mentanar.
35. Hvørsf. fleirt. er  -a: Norðuroya sýsla, Eysturoyar sýsla.
BUNDIN  NAVNORÐ
36. Bundna hvørsfalsendingin hevur dupult n framman fyri -ar og -a: gentunnar, bygdanna.
37. Bundna endingin verður skoytt upp í ta óbundnu: gentu  → gentu-na,  mús → mús-ina; dreingir-nir, menn-inir; dómar-nir, dómarar-nir; orði-num, orðum  → orðum-num (m  dettur burt).
38. Bundið kallkyn hevur í fleirtali hvørfalsendingina -nir (grundliður) og hvønnfalsendingina -nar (ávirki og stýring): menninir sóu menninar fara til menninar.
39. Tá ið vit kunnu seta ávísingarfornavn (hitt, tað, hetta, hatta) framm​an​fyri - ella : tá ið vit kunnu seta báturin, bátin í staðin fyri hvørkikynsorð, (er tað bundið og) endar tað við -ð: kvøldið, eygað.
SØGUHÁTTUR

40. Sagnorð við ljóðskifti hava nútíðarendingina  -ur: kryvur - kruvdi.
41. Harafturat:  selur,  setur (el. setir),  skilur (el. skilir), høggur.
42.  Men vit seta ongantíð j framman fyri nútíðarendingina -ur (so er endingin -ir): hann berjir, hann flekir.
43. Tá ið stovnurin endar við -r, dettur nútíðarendingin -ur burtur: hann svør.
44. Tátíðarendingarnar eru  -ti, -di, -aði, -ði: at búgva - hann búði. Hetta merkir, at tá ið sagnorð  í  tátíð  eintali  endar  við -i, má tað eisini hava t, d, ella ð: at læa - hann læði.
45. Óreglulig sterkt bend tátíð : dró - drógu; sló - slógu; lá - lógu.
46. Læt (við æ) er tátíð, lat (við a) er boðsháttur.
47. Sagnorð í fleirtali enda við -a ella -u: teir vilja, teir játtaðu.
48. Tá ið eg stendur hjá sagnorði, endar sagnorðið við -i: eg skrivi.
AÐRIR HÆTTIR

49. Navnháttur endar við -a (at taka), lýsingarháttur við -ð (at tikið). Til at finna, um sagnorð er lýsingar​háttur og endar við -ð, ber til at bera saman við at seta døma í staðin fyri: Endar hetta orðið við -t ella -d (dømt, dømd), so endar hitt við -ð:  tikið, skrivað.
50. Tá ið hava, vera, verða, blíva, fáa stendur hjá sagn​orði, endar sagnorðið við -ð (lýsingarháttur):  er skrivað, hevur búð.
51. Tá ið t.d. kunna, skula, munna stendur í tátíð, kann høvuðssagnorðið standa í lýsingarhátti ella í navn​hátti : kundi tikið, kundi taka.
52. Tá ið sagnorð verður nýtt sum lýsingarorð, stendur tað í lýsingarhátti: Ein væl skrivað søga.
53. Men lýsingarháttur endar ikki við -ð í øllum kynjum og føllum: eftir lokna skúlatíð (sbr. dømda!).
54. Hugsháttur (ynskisháttur) endar við -i: hann skrivi.
55. Boðsháttur í fleirtali endar við -ið: skrivið tit!
56. Men ikki boðsháttur í eintali: skriva tú!
57. Tað er einans í lýsingarhátti og í boðshátti í fleir​tali, at sagnorð hava ending við -ð.
MIÐALSØGN
58. Stovnsshjáljóð verður varðveitt í miðalsøgn og í 2. pers. nútíð : breyt - breytst; valdast - veldst; tú baðst.
59. Men bendingarhjáljóð dettur burtur í miðalsøgn: hava  brotið - brotist.   
LÝSINGARORÐ,  FORNØVN,  HJÁORÐ,  SAMBINDINGARORÐ

60. Lýsingarorð, sum í kallkyni enda við -in el. -il, enda í hvørkikyni við -ið: løgin - løgið; lítil - lítið. (Men ikki fornøvn : hvørgin - hvørki).
61. Lýsingarorð, sum í kallkyni enda við -g, enda í hvørkikyni við -gt: liðug - liðugt; men enda tey í kvenn​kyni við -t, er einki g: tjørut.
62. Lýsingarorð, lýsingarháttur og summi fornøvn eiga helst ikki at fáa -i skoytt upp í hvørkikyn í fleirtali: sjálv(i) verða tey roknað(i) sum vaksin (vaksni).
63.
Ávíst (bundin) navnorð hava veikt bend lýsingarorð: hesa eldru gentu(na).
Óávíst navnorð hava sterkt bend lýsingarorð : eina eldri gentu.
64. Fornøvn kunnu ikki hava veika bending : hesi gentuni.
65. Trý hjáorð, men eingi lýsingarorð hava miðstig -ur: gjarna - heldur; leingi - longur; væl - betur; men: langt - longri; gott - betri.
66. Fleiri hjáorð enda við -liga, men lýsingarorð hava -ligt: Tað ljóðar spakuliga. Tað er spakuligt.
67. Tá ið tað vísir til kvennkyn, hevur ta einki ð.
68. Teirri kann bert vera hvørjumfall (kvennkyn).
69. Sín vísir aftur til grundlið, eisini í fleirtali: tey tóku síni amboð. - Teirra vísir til onkun annan.
(Í navnháttarsamskipan er ógreitt:  Hann bað hana vaska sær um hendurnar/ryggin).
70. Staðarhjáorðini her og har hava ð framman fyri -an, men g framman fyri -ar: (niðan!), hiðan, haðan; higar, hagar.
71. Hjáorð eru leys frá fyrisetingarbinding: upp á land. Við ongari stýring er eingin fyriseting, men saman​sett hjáorð: uppá.  Sam​an​setingin í + fyriseting er altíð í einum orði: ímóti, ímillum.
72. ið: tá ið, meðan ið, hvør ið, hvat ið, nær ið o.s.fr.
ORÐALAGSLÆRA

73. Samtøkuorð seta umsøgnina í eintal:  Nógvur seiður kundi verið at fingið.
74. Fornavnið tygum setur umsøgnina í fleirtal, men um​sagnarlið í ein​tal: Tygum mundu vera skjótur aftur.
75. Í setningum við ongum grundliði stendur umsøgnin al​tíð í 3. pers. eint.: Okkum dámar tað væl.
76. Samsvar krevst í tali : Hvørgin av teimum brúkti frunt.
í kyni: Hon setti seg fyri seg sjálva. 


og í falli : Bjóða teimum vælkomnum.
77. Talsamsvarið er til hvønn einstakan: Teir tóku húgv​una av høvdinum.
78. Hvørsfalli stýra millum, til, vegna,  tá ið talan er um fornøvn (til mín) ella óávíst navnorð (til lands), stundum eisini bundin navnorð (millum eygnanna).
KOMMAORÐ.
79. men -
80. tá ið - meðan - áðrenn - fyrr enn -
81. sum - tá ið vit kunnu seta ið í staðin fyri -
82. ið - tá ið vit kunnu seta sum í staðin fyri -
83. har ið - nær ið - hvar ið - hvat ið - o.s.fr.
84.
at - uttan tá ið sagnorð kemur beint aftaná -
85.    tí at - av tí at -
86. tí - tá ið vit eins væl kundu sagt tí at -
87. so at -
88. so - tá ið vit eins væl kundu sagt so at -
89. Øll spurnarorð (nær, um, hví, hvar, hvør o.s.fr.) -
90. Tað er ógvuliga sjaldan komma framman fyri og, tá ið sagnorð kemur beint aftaná.
91. Til uppreksan seta vit komma í staðin fyri og.
� Tey fáu, sjáldsomu undantøkini hava ongan týdning í rættskrivingarhøpi.

